
                    NEWS RELEASE

Amcan 1                             DATE: 25 07 2004

Adnewyddu: “Datgloi Potensial” Castell Aberteifi

Mae Cyngor Sir Ceredigion newydd dderbyn cadarnhad y gall fwrw ‘mlaen â phrosiect werth  £107,000.  Bydd y prosiect yn cychwyn ar y broses o adfer Castell Aberteifi i’w urddas gwreiddiol. 
Datgloi Potensial yw’r cam cyntaf tuag at ailsefydlu’r amddiffynfa ganoloesol a’r bwriad yw mapio’r broses o adnewyddu’r adeilad yn llawn, gyda chymorth astudiaethau archeolegol, ecolegol a strwythurol. Y mae’r cyllid yn cynnwys swm arian Amcan o £44,000, £50,000 o Gronfa Treftadaeth y Loteri a gwaith gwirfoddol werth £5,000.  Mae’r prosiect yn rhan o strategaeth economaidd a gydlynir yn lleol a menter ddiwylliannol a gefnogir gan ystod eang o asiantaethau. 

Mae gan Gastell Aberteifi hanes hudolus, a nod y prosiect yw dod â’r hanes yma’n fyw, gan hysbysu ymwelwyr o’i bwysigrwydd yn hanes yr Eisteddfod.  Rhyfedda’r Cynghorydd Lleol, Ray Quant at y newyddion yma:

“Mae hyn yn newyddion gwych i Aberteifi a Chymru gyfan!  Mae dyfodol llewyrchus i Gastell Aberteifi yn hollbwysig i ni, a hynny am nifer o resymau.  O safbwynt ymarferol, fe fydd yn cynyddu’r nifer o bobl sy’n ymweld ag Aberteifi, ac yn hwb i fusnesau yn yr ardal, ac felly’r economi.  Yn ogystal, fe fydd o gymorth i gryfhau hunaniaeth a threftadaeth ddiwylliannol Cymru, ar gyfer heddiw ac yfory.”

Dyma gonglfaen gyntaf y prosiect yn y broses adnewyddu, a bydd hyn yn gosod cynsail fframwaith ar gyfer datblygu’r castell yn y dyfodol, gan gynnwys cynlluniau ar gyfer y modd y gellir defnyddio’r castell fel dyfais gymunedol ac ar gyfer twristiaeth.  Yn fuan, eir ati i apwyntio cydlynydd prosiect er mwyn rheoli ystod eang o astudiaethau arbenigol; fe fydd gwegamera o gymorth i hyrwyddo’r gwaith o ddydd i ddydd.  Fe fydd y greq \O(w,^)p adfywio lleol, Menter Aberteifi, yn cydweithio â busnesau lleol er mwyn trefnu Diwrnodau Agored a fydd yn cychwyn yn 2004, a bydd gwirfoddolwyr yn gweithio ar y tir er mwyn clirio isdyfiant ac adfer llwybrau. 

FOR FURTHER INFORMATION PLEASE CONTACT:

NATALIE MOYCE
Ffôn:  (01545) 572 062          Ffacs:  01545 572 029
E-Bost:   nataliem@ceredigion.gov.uk
You can find this release and other Ceredigion material at:                

http://www.ceredigion.gov.uk
Further Objective 1 information can be found at:

